
TIJORAT BANKLARINING 
MOLIYAVIY BARQARORLIGINI 

MUSTAHKAMLASH VA 
TA’MINLASH YULLARI

Abdusalamov Olimjon Eshmirzayevich
TDIU mustaqil doktoranti

Annotatsiya: Tijorat bankining moliyaviy barqarorligini mustahkamlash va ta’minlash uning qimmatli qog‘ozlarining inves-
titsion jozibadorligini ta’minlash, aktivlarining rentabellik darajasini oshirish imkonini beradi. Bu esa, uning moliya bozo-
ridagi raqobat bardoshligini mustahqaydi.
Maqolada O‘zbekiston Respublikasi tijorat banklarining moliyaviy barqarorligini mustahkamlash va ta’minlash bilan bog‘liq 
bo‘lgan muammolar aniqlangan va ularni hal qilishga qaratilgan ilmiy takliflar ishlab chiqilgan.
Kalit so‘zlar: tijorat banki, sof foyda, foizli daromad, xarajat, zaxira, foiz stavkasi, rentabellik, raqobat, aktivlar, passivlar, 
moliya bozori, kredit, investitsiya.moliyaviy barqarorlik, mustahkamlash, ta’minlash.

Abstract: Strengthening and ensuring the financial stability of the commercial bank allows to ensure the investment attrac-
tiveness of its securities and increase the profitability of its assets. This strengthens its competitiveness in the financial 
market.
The article identifies problems related to strengthening and ensuring the financial stability of commercial banks of the 
Republic of Uzbekistan and develops scientific proposals aimed at solving them.
Key words: commercial banking, net profit, interest income, cost, reserve, interest rate, profitability, competition, assets, 
liabilities, financial market, credit, investment. financial stability, consolidation, provision.

Аннотация: Укрепление и обеспечение финансовой устойчивости коммерческого банка позволяет обеспечить 
инвестиционную привлекательность его ценных бумаг и повысить доходность его активов. Это усиливает его 
конкурентоспособность на финансовом рынке.
В статье обозначены проблемы, связанные с укреплением и обеспечением финансовой устойчивости коммерче-
ских банков Республики Узбекистан, и разработаны научные предложения, направленные на их решение.
Ключевые слова: коммерческий банкинг, чистая прибыль, процентный доход, стоимость, резерв, процентная 
ставка, рентабельность, конкуренция, активы, пассивы, финансовый рынок, кредит, инвестиции, финансовая 
устойчивость, консолидация, обеспечение.

K I R I S H
O‘zbekiston Respublikasining bank tizimini isloh qilishning 2020-2025-yillarga mo‘ljallangan Strategi-

yasida banklarning aktivlarini va ular faoliyatidagi risklarni boshqarish tizimini takomillashtirish banklarning 
davlat resurslariga qaramligini pasaytirish, bank xizmati ko‘rsatishni modernizatsiya qilish, moliyaviy tavak-
kalchiliklarni baholash uchun texnologik yechimlarni tatbiq etish orqali bank tizimining moliyaviy barqarorligini 
ta’minlash mamlakat bank tizimini isloh qilishning ustuvor yo‘nalishlaridan biri sifatida belgilangan [1]. Bu esa, 
tijorat banklarining moliyaviy barqarorligini ta’minlash zaruriyatini yuzaga keltiradi.

Shu o‘rinda ta’kidlash joizki, respublikamiz tijorat banklarining moliyaviy barqarorligini ta’minlash bilan 
bog‘liq bo‘lgan ayrim muammolar mavjud. Ana shunday dolzarb muammolardan biri bo‘lib, yirik tijorat bankla-
rida aktivlarning rentabellik darajasini past ekanligi hisoblanadi.

Shuningdek, davlat ulushi mavjud bo‘lgan tijorat banklarida kreditlardan ko‘riladigan zararlarni qoplashga 
mo‘ljallangan zaxira ajratmalarini ushbu ko‘rsatkichning me’yoriy darajasidan yuqori ekanligi kuzatilmoqda.

M A V Z U G A  O I D  A D A B I Y O T L A R  S H A R H I
J. Sinkining xulosasiga ko‘ra, tijorat banki foydasining qisqa muddatli o‘zgarishiga ta’sir qiluvchi asosiy 

omillar bo‘lib, portfelli risk va operatsion risk hisoblanadi. Bunda portfelli risklardan kredit riski, foiz riski, likvidlilik 
riski,muddatidan oldin so‘ndirish riski va valyuta riski tijorat banklarining foydasiga ta’sir ko‘rsatadi [2].

V. Usoskinning fikriga ko‘ra, tijorat bankining moliyaviy barqarorligini baholashla aktivlarning rentabelligi va 
kapitalning rentabelligi ko‘rsatkichlari muhim o‘rin tutadi [3].

O. Ovchinnikova va A. Betsning xulosasiga ko‘ra, tijorat bankining molyaiviy barqarorligi deganda bankning 
an’anaviy funksiyalarini va yangi paydo bo‘ladigan funksiyalarini, tashqi ta’sirlarning mazmunidan qat’i nazar, 
bajarish imkoniyatiga aytiladi [4].

S. Urazovning fikriga ko‘ra, bankning moliyaviy barqarorligi – bu uning bankning o‘z faoliyati ko‘rsatkichlarini 
ma’lum chegaralar doirasida, turli omillarning salbiy ta’siriga qaramasdan, qo‘llab-quvvatlash imkoniyatidir [5].

G. Melikyan tijorat bankining moliyaviy barqarorligini mikro va makrodarajaga ajratadi [6].
Mikrodarajada tijorat bankining moliyaviy barqarorligi – bu uning mijozlarga nisbatan maqsadlari va vazi-

falarini juda salbiy ta’sirlar sharoitida ham amalga oshira olishidir.
Makrodarajada tijorat bankining moliyaviy barqarorligi – bu bank tizimining turli sohalarda inqiroz holatla-

rini bartaraf eta olish va iqtisodiy agentlarga jamg‘armalar, investitsiyalarga nisbatan o‘zlarining maqsadlarini 
o‘zgartirishiga olib kelmagan holda, faoliyatini davom ettirish imkoniyatidir.

F. Mishkinning fikriga ko‘ra, tijorat bankining moliyaviy barqarorligi uning moliyaviy oqimlari va o‘z mab-
lag‘lari manbalarining shunday balanslashgan holatiki, u bankning ma’lum davriy oraliqda faoliyat ko‘rsatishini 
ta’minlaydi. Bankning moliyaviy barqarorligi uning moliyaviy mustaqilligini belgilaydi [7].

B.  Berdiyarovning xulosasiga ko‘ra, banklarning daromadliligi ularning likvidliligini ta’minlashda muhim 
o‘rin tutadi, xususan, sof foizli spred ko‘rsatkichining me’yoriy darajasini ta’minlash likvidlilik ko‘rsatkichlarining 
me’yoriy darajasini ta’minlashda muhim ahamiyat kasb etadi [8].

T A H L I L  V A  N A T I J A L A R
O‘zbekiston Respublikasi Markaziy banki tomonidan tijorat banklarining kapitallashish darajasini oshirishga 

qaratilgan siyosatni amalga oshirilayotganigi tijorat banklarining likvidliligi va moliyaviy barqarorligini ta’minlash 
nuqtai-nazaridan muhim amaliy ahamiyat ksb etadi. Xususan, O‘zbekiston Respublikasi Markaziy bankining 
2015-yil 13-iyundagi 2693-son «Tijorat banklari kapitalining monandligiga qo‘yiladigan talablar to‘g‘risidagi 
Nizomni tasdiqlash haqida»gi Yo‘riqnomasiga muvofiq, Bazel qo‘mitasining tijorat banklari kapitalining yetar-
liligiga nisbatan talablarni oshirish xususidagi tavsiyasini bank amaliyotiga joriy qilish maqsadida, regulyativ 
kapital va birinchi darajali kapitalning yetarliligiga nisbatan talablar bosqichma-bosqich oshirildi [9].

E’tirof etish joizki, O‘zbekiston Respublikasi banklarining likvidliligi va to‘lov qobiliyatini ta’minlashda 
O‘zbekiston Respublikasi Prezidentining 2010-yil 26-noyabrdagi PQ-1438-sonli “2011-2015-yillarda respublika 
moliya-bank tizimini yanada isloh qilish va barqarorligini oshirish hamda yuqori xalqaro reyting ko‘rsatkichlariga 
erishishning ustuvor yo‘nalishlari to‘g‘risida”gi qarori muhim rol o‘ynadi. Mazkur Qarorda tijorat banklarining 
moliyaviy barqarorligini ta’minlash bilan bog‘liq bo‘lgan bir qator vazifalar, jumladan, Bazel qo‘mitasi tomonidan 
belgilangan xalqaro standartlar talablariga muvofiq, tijorat banklarini yanada kapittallashtirish, ushbu sohaga 
xususiy kapitalni jalb etish, resurs bazasini ko‘paytirish, aktivlar sifatini yaxshilash, bank ishini takomillshati-
rish hisobiga banklarning moliyaviy barqarorligi va likvidligini oshirish, yetakchi xalqaro reyting kompaniyalari 
tomonidan qo‘llaniladigan xalqaro normalar, mezonlar va standartlarga asoslangan banklarni baholash tizimini 
joriy qilish kabi vazifalar belgilandi [10].

1-rasm: AT Turonbank va TIF Milliybank AJda aktivlar rentabelligi va sof foizli marja1

1	  Rasm muallif tomonidan Turonbank va TIF Milliy bankining baalans ma’lumotlari asosida tuzilgan.

1-rasmda keltirilgan ma’lumotlardan ko‘rinadiki, 2021-yilda 2018-yilga nisbatan AT Turonbankda aktivlar 
rentabelligi ko‘tarilib yana tushgan va sof foizli marja -0.9% kamaygan, TIF Milliybank AJda esa aktivlar renta-
belligi 0.3%ga va sof foizli marja 1.5% oshgan

1-jadval: AT «O‘zsanoatqurilishbank»da aktivlarning rentabelligi va kapitalning rentabelligi ko‘rsatkichlarining 
darajasi, foizda2

Ko‘rsatkichlar 2018-yil 2019-yil 2020-yil 2021-yil

Aktivlarning rentabelligi 0,9 1,9 0,3 1,9

Kapitalning rentabelligi 8,3 11,3 2,2 15,4

1-jadvalda keltirilgan ma’lumotlardan ko‘rinadiki, O‘zsanoatqurilishbankda 2021-yilda 2018-yilga nisbatan 
aktivlarning rentabellik ko‘rsatkichi ham, kapitalning rentabellik ko‘rsatkichi ham o‘sgan. Bu esa, banklarning 
moliyaviy barqarorligini ta’minlash borasida ijobiy holat hisoblanadi.

1-jadvalda keltirilgan ma’lumotlardan ko‘rinadiki, O‘zsanoatqurilishbankda kapitalning rentabellik ko‘rsat-
kichi 2021-yilda 2018-yilga nisbatan yuqori sur’atda (7,1 f.p.) o‘sgan.

Ta’kidlash joizki, tijorat banklarining moliyaviy barqarorligini ta’minlashda kredit portfelining sifati muhim 
rol o‘ynaydi. Buning sababi shundaki, kreditlar respublikamiz tijorat banklari aktivlarining tarkibida eng yuqori 
salmoqni egallaydi. 2022-yilning 1-yanvar holatiga ko‘ra, O‘zbekiston Respublikasi tijorat banklarining aktivlari 
hajmida kreditlarning salmog‘i 71,1 foizni tashkil etdi [11].

2-jadval: O‘zbekiston Respublikasi TIF Milliy bankining kreditlari daromadliligini tavsiflovchi ko‘rsatkichlar, foizda

Ko‘rsatkichlar 2018-yil 2019-yil 2020-yil 2021-yil

Kreditlarning brutto aktivlar hajmidagi salmog‘i 82,4 81,1 82,1 82,3

Kreditlardan olingan foizli daromadlarning yalpi daromad hajmidagi salmog‘i 59,8 55,4 58,9 52,9

2-jadval ma’lumotlaridan ko‘rinadiki, birinchidan, 2018-2021-yillarda TIF Milliy banki aktivlarining umumiy 
hajmida kreditlar juda yuqori salmoqni egallagan; ikkinchidan, kreditlarning brutto aktivlar hajmidagi salmog‘i 
bilan kreditlardan olingan foizli daromadlarning yalpi daromad hajmidagi salmog‘i o‘rtasida mutanosiblik mavjud 
emas. Masalan, 2021-yilda kreditlarning brutto aktivlar hajmidagi salmog‘i 82,3 foizni tashkil etgani holda, 
kreditlardan olingan foizli daromadlarning yalpi daromad hajmidagi salmog‘i 52,9 foizni tashkil etdi.

X U L O S A  V A  T A K L I F L A R
Tadqiqotni amalga oshirish jarayonida quyidagi xulosalarni shakllantirdik:

●	 O‘zbekiston Respublikasining bank tizimini isloh qilishning 2020- 2025-yillarga mo‘ljallangan Strate-
giyasida tijorat banklarining moliyaviy barqarorligini ta’minlash mamlakat bank tizimini isloh qilishning 
ustuvor yo‘nalishlaridan biri sifatida belgilangan;

●	 tijorat banklarining moliyaviy barqarorligini belgilovchi quyidagi mezonlar mavjud:

●	 risklarning chegaraviy darajasi;

●	 aktivlarning rentabelligi;

●	 kapitalning rentabelligi;

●	 kapitalning passivlar hajmidagi salmog‘i;

●	 bankning joriy likvidliligi.

●	 2021-yilda 2018-yilga nisbatan AT Turonbankda aktivlar rentabelligi ko‘tarilib yana tushgan va sof foizli 
marja -0.9% kamaygan, TIF Milliybank AJda esa aktivlar rentabelligi 0.3%ga va sof foizli marja 1.5% 
oshgan;

●	 O‘zsanoatqurilishbankda 2021-yilda 2018-yilga nisbatan aktivlarning rentabellik ko‘rsatkichini ham, 
kapitalning rentabellik ko‘rsatkichini ham o‘sganligi mazkur banklarning moliyaviy barqarorligini ta’min-
lash borasida ijobiy holat hisoblanadi.

2	  Jalval muallif tomonidan O‘zsanoatqurilishbankning balans ma’lumotlari asosida tuzilgan.

●	 O‘zsanoatqurilishbankda kapitalning rentabellik ko‘rsatkichi 2021-yilda 2018-yilga nisbatan yuqori 
sur’atda (7,1 f.p.) o‘sgan;

●	 2018-2021-yillarda TIF Milliy banki aktivlarining umumiy hajmida kreditlar juda yuqori salmoqni egal-
lagani holda, kreditlarning brutto aktivlar hajmidagi salmog‘i bilan kreditlardan olingan foizli daro-
madlarning yalpi daromad hajmidagi salmog‘i o‘rtasida mutanosiblik mavjud bo‘lmagan.

Fikrimizcha, respublikamiz tijorat banklarining moliyaviy barqarorligini ta’minlash uchun quyidagi tadbirlarni 
amalga oshirish lozim:

Fikrimizcha, respublikamiz tijorat banklarining daromadliligini oshirish uchun quyidagi tadbirlarni amalga 
oshirish maqsadga muvofiqdir:

1.	 Tijorat banklari sof foydasining brutto aktivlarga nisbatan yuqori va barqaror darajasini ta’minlash uchun, 
birinchidan, kreditlardan olingan foizli daromadlarning yalpi daromad hajmidagi salmog‘i bilan brutto 
kreditlarning brutto aktivlar hajmidagi salmog‘i o‘rtasidagi mutanosiblikni ta’minlash kerak; ikkinchidan, 
tijorat banklarining qimmatli qog‘ozlarga qilingan investitsiyalaridan olinadigan daromadlar miqdorini 
oshirish maqsadida qimmatli qog‘ozlar portfelining daromadliligi va riskliligi o‘rtasidagi mutanosiblikni 
ta’minlash, banklarning iqtisodiyotning real sektori korxonalarining aksiyalariga qilingan investitsiyala
ridan oladigan dividendlarini foyda solig‘idan ozod qilish kerak.

2.	 Foizli daromadlar bilan foizli xarajatlar o‘rtasidagi mutanosiblikni ta’minlash yo‘li bilan banklarning 
moliyaviy barqarorlik darajasini oshirish maqsadida, birinchidan, kreditlardan ko‘riladigan zararlarni 
qoplashga mo‘ljallangan zaxira ajratmalarining xalqaro bank amaliyotida umumqabul qilingan me’yoriy 
darajasini (1,0 %) ta’minlash lozim; ikkinchidan kreditlardan olingan foizli daromadlarning o‘sish sur’atini 
brutto kreditlarning o‘sish sur’atidan past bo‘lmasligiga erishish kerak; uchinchidan, tijorat banklari pas-
sivlarining umumiy hajmida banklararo kreditlarning salmog‘ini pasaytirish hisobidan foizli xarajatlarning 
miqdorini kamaytirish zarur; to‘rtinchidan, sof foizli spred ko‘rsatkichini doimiy tahlil va nazorat obyek-
tiga aylantirish orqali ushbu ko‘rsatkichning me’yoriy darajasiga erishishni ta’minlash lozim.

